
*śāstra 1
9 9

 
              

da ni las ’bras bu dang bcas par bya ba’i phyir/ dge ba’i rtsa ba bsngo ba 
dang/ rang gi dge ba’i bshes gnyen la drin du gzo ba’i sgo nas phyag btsal ba’i 
phyir le’u dgu pa gsungs te/  

bbdag gis byang chub spyod pa la zhes bya ba nas/ sston pa bzhin du 
mchod byed shog ces bya ba’i bar gyis las ’bras bu dang bcas par bya ba’i 
phyir/ dge ba’i rtsa ba bsngo ba bstan to//  

bstan pa rnyed dang zhes bya ba tshig gnyis kyis bstan pa yun ring du 
gnas par bya ba’i phyir bsngo ba bstan to//  

gang gi drin gyis dge blo ’byung zhes bya ba’i tshig su bcad pa gcig gis 
drin gzo ba’i sgo nas rang gi dge ba’i bshes gnyen la phyag ’tshal ba bstan to//  

bstan bcos kyi ming gi don ni le’u dang por bshad pa bzhin no// yongs su 
bsngo ba zhes bya ba (ba om. P) ste/ le’u dgu pa’i bshad pa rdzogs so//  // de 

dag gi yan lag gi don shin tu go sla ba’i phyir rnam par ma phye’o//  
byang chub sems dpa’i spyod pa la ’jug pa’i rnam par bshad pa’i dka’ ’grel 

rdzogs so//  // D No.3873, La 249a4-7, P No.5274, La 395b8-396a5  

Bodhicaryāvatāra6) 10

Minayev 7) 

(1)(2)(3)  
 

1 
 

bodhisattvacaryāvatāraṃ me yad vicintayataḥ śubham/  
tena sarve janāḥ santu bodhicaryāvibhūṣaṇāḥ//  

 
2 

 
sarvāsu dikṣu yāvantaḥ kāyacittavyathāturāḥ/ 
te prāpnuvantu matpuṇyaiḥ sukhaprāmodyasāgarān// 

 
3 

 
āsaṃsāraṃ sukhajyānir mā bhūt teṣām kadācana/ 
bodhisattvasukhaṃ prāptuṃ bhavatv avirataṃ jagat//  

4 
 

yāvanto nārakāḥ kecid vidyante lokadhātuṣu/ 
sukhāvatīsukhāmodair modantāṃ teṣu dehinaḥ// 

 
5 

 
śītārtāḥ prāpnuvantūṣṇam uṣṇārtāḥ santu śītalāḥ/ 
bodhisattvamahāmeghasaṃbhavair jalasāgaraiḥ//  

 
6 

 
asipatravanaṃ teṣāṃ syān nandanavanadyutiḥ/ 
kūṭaśālmalivṛkṣāś ca jāyantāṃ kalpapādapāḥ// 

 
7 

 
kādambakāraṇḍavacakravākahaṃsādikolāhalaramyaśobhaiḥ/ 
sarobhir uddāmasarojagandhair bhavantu hṛdyā narakapradeśāḥ// 

 
8 

 
so ’ṅgārāśir manirāśir astu taptā ca bhūḥ sphāṭikakuṭṭimaṃ syāt/ 
bhavantu saṃghatamahīdharāś ca pūjāvimānāḥ sugataprapūrṇāḥ// 

 
9 

 
aṅgārataptopalaśastravṛṣṭir adyaprabhṛty astu ca puṣpavṛṣṭiḥ/ 
tac chastrayuddhaṃ ca paraspareṇa krīḍārtham adyāstu ca puṣpayuddham// 

 
10 

 
patitasakalamāṃsāḥ kundavarṇāsthidehā 
dahanasamajalāyāṃ vaitaraṇyāṃ nimagnāḥ/ 

mama kuśalabalena prāptadivyātmabhāvāḥ 
saha suravanitābhiḥ santu mandākinīsthāḥ// 

 
11 

 
trastāḥ paśyantv akasmād iha yamapuruṣāḥ kākagṛdhrāś ca ghorā 
dhvāntaṃ dhvastaṃ samantāt sukharatijananī kasya saumyā prabheyam/ 
ity ūrdhvaṃ prekṣamānā gaganatalagataṃ vajrapāṇiṃ jvalantaṃ 
dṛṣṭvā prāmodyavegād vyapagataduritāyāṃ tu tenaiva sārdham// 

 
12 

 
patatu kamalavṛṣṭir gandhapānīyamiśrāc 
cham iti narakavahniṃ dṛśyatāṃ nāśayantī/ 
kim idam iti sukhenāhlāditānām akasmād 
bhavatu kamalapāṇer darśanaṃ nārakāṇām// 

 
13 

 
āyātāyāta śīghraṃ bhayam apanayata bhrātaro jīvitāḥ smaḥ 
saṃprāpto ’smākam eṣa jvaladabhayakaraḥ ko ’pi cīrīkumāraḥ/ 
sarvaṃ yasyānubhāvād vyasanam apagataṃ prītivegāḥ pravṛttāḥ 
jātaṃ saṃbodhicittaṃ sakalajanaparitrāṇamātā dayā ca// 

 
14 

 
paśyantv enaṃ bhavantaḥ suraśatamukuṭair arcyamānāṃhripadmaṃ 

kāruṇyād ārdradṛṣṭiṃ śirasi nipatitānekapuṣpaughavṛṣṭim/ 
kūṭāgārair manojñaiḥ stutimukharasurastrīsahasropagītair 
dṛṣṭvetthaṃ mañjughoṣaṃ bhavatu kalakalaḥ sāṃprataṃ nārakānām// 

 
15 

 
iti matkuśalaiḥ samantabhadrapramukhānāvṛtabodhisattvameghān/ 
sukhaśītasugandhavātavṛṣṭīn abhinandantu vilokya nārakās te// 

 
16 

8) 
śāmyantu vedanās tīvrā nārakāṇāṃ bhayāni ca/ 
durgatibhyo vimucyantāṃ sarvadurgativāsinaḥ// 

 
17 

 
anyonyabhakṣaṇabhayaṃ tiraścām apagacchatu/ 
bhavantu sukhinaḥ pretā yathottarakurau narāḥ // 

 
18 

 
saṃtarpyantāṃ pretāḥ snāpyantāṃ śītalā bhavantu sadā/ 
āryāvalokiteśvarakaragalitakṣīradhārābhiḥ// 

 
19 

 
andhaḥ paśyantu rūpāṇi śṛṇvantu badhirāḥ sadā/ 
garbhiṇyaś ca prasūyantāṃ māyādevīva nirvyathāḥ// 

 
20 

 
vastrabhojanapānīyaṃ srakcandanavibhūṣaṇam/ 
mano’bhilasitaṃ sarvaṃ labhantāṃ hitasaṃhitam// 

 
21 

9) 
bhītāś ca nirbhayāḥ santu śokārtāḥ prītilābhinaḥ/ 
udvignāś ca nirudvegā dhṛtimanto bhavantu ca// 

 
22 

 
ārogyaṃ rogiṇām astu mucyantāṃ sarvabandhanāt/ 
durbalā balinaḥ santu snigdhacintāḥ paraṃparam// 

 
23 

 
sarvā diśaḥ śivāḥ santu sarveṣāṃ pathivartinām/ 
yena kāryeṇa gacchanti tad ayatnena sidhyatu// 

 
24 

 
nauyānayātrārūḍhāś ca santu siddhamanorathāḥ/ 
kṣemeṇa kūlam āsādya ramantāṃ saha bandhubhiḥ// 

 
25 

 
kāntāronmārgapātitā labhantāṃ sārthasaṃgatim/ 
aśrameṇa ca gacchantu cauravyāghrādinirbhayāḥ// 

 
26 

 
suptamattapramattānāṃ vyādhyāraṇyādisaṃkaṭe/ 
anāthabālavṛddhānāṃ rakṣāṃ kuruvantu devatāḥ// 

 
27 

 
sarvākṣaṇavinirmuktāḥ śraddhāprajñākṛpānvitāḥ/ 
ākārācārasaṃpannāḥ santu jātismarāḥ sadā// 

 
28 

bhavantv akṣayabhogāś ca yāvad gaganagañjavat/ 
nirdvandvā nirupāyāsāḥ santu svādhīnavṛttayaḥ// 

 
29 

 
alpaujasaś ca ye sattvās te bhavantu mahaujasaḥ/ 
bhavantu rūpasaṃpannā ye virūpās tapasvinaḥ// 

 
30 

 
yāḥ kāścana striyo loke puruṣatvaṃ vrajantu tāḥ/ 
prāpnuvantūccatāṃ nīcā hatamānā bhavantu ca// 

 
31 

 
anena mama puṇyena sarvasattvā aśeṣataḥ/ 
viramya sarvapāpebhyaḥ kurvantu kuśalaṃ sadā// 

 
32 

 
bodhicittāvirahitā bodhicaryāparāyaṇāḥ/ 
buddhaiḥ parigṛhītāś ca mārakarmavivarjitāḥ// 

 
33 

 
aprameyāyuṣaś caiva sarvasattvā bhavantu te/ 
nityaṃ jīvantu sukhitā mṛtyuśabdo ’pi naśyatu // 

 
34 

 
ramyāḥ kalpadrumodyānair diśaḥ sarvā bhavantu ca/ 
buddhabuddhātmajakīrṇā dharmadhvanimanoharaiḥ// 

 
35 

śarkarādivyāpetā ca samā pāṇitalopamā/ 
mṛdvī ca vaiḍūryamayī bhūmiḥ sarvatra tiṣṭhatu// 

 
36 

 
bodhisattvamahāparṣanmaṇḍalāni samantataḥ/ 
niṣīdantu svaśobhābhir maṇḍayantu mahītalam// 

 
37 

 
pakṣibhyaḥ sarvavṛkṣebhyo raśmibhyo gaganād api/ 
dharmadhvanir aviśrāmaṃ śrūyatāṃ sarvadehibhiḥ// 

 
38 

 
buddhabuddhasutair nityaṃ labhantāṃ te samāgamam/ 
pūjāmeghair anantaiś ca pūjayantu jagadgurum// 

 
39 

10) 
devo varṣatu kālena śasyasaṃpattir astu ca/ 
sphīto bhavatu lokaś ca rājā bhavatu dhārmikāḥ// 

 
40 

 
śaktā bhavantu cauṣadhyo mantrāḥ sidhyantu jāpinām/ 
bhavantu karuṇāviṣṭā ḍākinīrākṣasādayaḥ//   

 
41 

 
mā kaścid duḥkhitaḥ sattvo mā pāpī mā ca rogitaḥ/ 
mā hīnaḥ paribhūto vā mā bhūt kaścic durmanāḥ// 

 
42 

pāṭhasvādhyāyakalilā vihārāḥ santu susthitāḥ/ 
nityaṃ syāt saṃghasāmagrī saṃghakāryaṃ ca sidhyatu// 

 
43 

 
vivekalābhinaḥ santu śikṣākāmāś ca bhikṣavaḥ/ 
karmaṇyacittā dhyāyantu sarvavikṣepavarjitāḥ// 

 
44 

 
lābhinyaḥ santu bhikṣuṇyaḥ kalahāyāsavarjitāḥ/ 
bhavantv akhaṇḍaśīlāś ca sarve pravrajitās tathā// 

 
45 

 
duḥśīlāḥ santu saṃvignāḥ pāpakṣayaratāḥ sadā/ 
sugater lābhinaḥ santu tatra cākhaṇḍitavratāḥ// 

 
46 

11) 
paṇḍitāḥ satkṛtāḥ santu lābhinaḥ paiṇḍapātikāḥ/  
bhavantu śuddhasaṃtānāḥ sarvadikkhyātakīrtayaḥ// 

 
47 

 
abhuktvāpāyikaṃ duḥkhaṃ vinā duṣkaracaryayā/ 
divyenaikena kāyena jagad buddhatvam āpnuyāt// 

 
48 

 
pūjyantāṃ sarvasaṃbuddhāḥ sarvasattvair anekadhā/ 
acintyabauddhasaukhyena sukhinaḥ santu bhūyasā// 

 
49 

12) 
sidhyantu bodhisattvānāṃ jagadarthamanorathāḥ/ 

yac cintayanti te nāthās tat sattvānāṃ samṛdhyatu// 
 
50 

 
pratyekabuddhaḥ sukhino bhavantu śrāvakās tathā/ 
devāsuranarair nityaṃ pūjyamānāḥ sagauravaiḥ// 

 
51 

 
jātismaratvaṃ pravrajyām ahaṃ ca prāpnuyāṃ sadā/ 
yāvat pramuditāṃ bhūmiṃ mañjughoṣaparigrahāt// 

 
52 

 
yena tenāśanenāhaṃ yāpayeyaṃ balānvitaḥ/ 
vivekavāsasāmagrīṃ prāpnuyāṃ sarvajātiṣu// 

 
53 

 
yadā ca draṣṭukāmaḥ syāṃ praṣṭukāmaś ca kiṃcana/ 
tam eva nāthaṃ paśyeyaṃ mañjunātham avighnataḥ// 

 
54 

13) 
daśadigvyomaparyantasarvasattvārthasādhane/ 
yathā carati mañjuśrīḥ saiva caryā bhaven mama// 

 
55 

14) 
ākāśasya sthitir yāvad yāvac ca jagataḥ sthitiḥ/ 
tāvan mama sthitir bhūyāj jagadduḥkhāni nighnataḥ// 

 
56 

 
yat kiṃcij jagato duḥkhaṃ tat sarvaṃ mayi pacyatām/ 
bodhisattvaśubhaiḥ sarvair jagat sukhitam astu ca// 

57 
 

jagadduḥkhaikabhaiṣajyaṃ sarvasaṃpatsukhākaram/  
lābhasatkārasahitaṃ ciraṃ tiṣṭhatu śāsanam// 

 
58 

 
mañjughoṣaṃ namasyāmi yatprasādān matiḥ śubhā/ 
kalyāṇamitraṃ vande ’haṃ yatprasādāc ca vardhate// 

 

 

66
58 15)  

mātrā-cchandas Aupacchandasika
15 akṣara-cchandas 1 6 6 Śloka 
(=Anuṣṭubh, 8  × 4), 7, 8, 9 Indravajrā (11 × 4), 10  12
Mālinī (15 × 4), 11, 13, 14 3 Sragdharā (21 × 4) 16

58 Śloka  
  10 Minayev

913 BCA
 

8 9 12
BSA-3

BSA-1
 

66
58  

                                         

1) ―
― (1) 40, 2017, pp. 57-69;

